
ಕವಿಯು ಸೋಲು









ಹೇಳುವ ಮಾತನು ಪೋಲೀಸ್ ಜನರು

ದೂರುವ ಮಾತನು ಗುಂಪಿನ ಜನರು

ನ್ಯಾಯಾಧೀಶನು ಕೇಳುತಲಾಗ

ಕೊಟ್ಟನು ತಿಂಗಳು ಶಿಕ್ಷೆಯನಾಗ.

ತತ್ವಜ್ಞಾನಿಯು ಕಣ್ಣನು ತೆರೆದು

ಜ್ಞಾನದ ಬೆಳಕಿನ ತೆರೆಯನು ತೆರೆದು

ಹೊರಡಲು, ಧರ್ಮದ ಮೂರುತಿ ಎಂದನು

“ ತಿಂಗಳು ಶಿಕ್ಷೆಯ ಕೊಟ್ಟಹೆನೀಗ

ಹೇಳುವ ಮಾತನು ಕೇಳುವೆನೀಗ

ಆಡುವುದಿದ್ದರೆ ನೀನಾಡುವುದು,



ತತ್ವಜ್ಞಾನಿಯು ನಸುನಗುತೆಂದನು

"ಧರ್ಮದ ಮೂರುತಿ ! ನಾನೇನೆಂಬೆನು

ಸತ್ಯವ ನುಡಿದರೆ ಜೈಲಿಗೆ ಹಾಕಿ

ಮಧ್ಯವ ನುಡಿದರೆ ಬಿರುದನ್ನು ಹಾಕಿ ;

ಲೋಕವೆ ಕೆಟ್ಟಿತು ಒಲು ದುಷ್ಯಾಲ

ಧರ್ಮಕೆ ಬಂದುದು ಬಲು ಬರಗಾಲ,

ಸತ್ಯದ ಮಾತಿಗೆ ಶಿಕ್ಷೆಯದುಂಟೆ ?

ಸತ್ಯವ ತಡೆಯುವ ಗೋಡೆಗಳುಂಟೆ ?

ಸತ್ಯವ ಬಿಗಿಯುವ ಸರಳುಗಳುಂಟೆ ?

ಸತ್ಯವ ಸೋಲಿಪ ಧೀರರದುಂಟೆ ?

ಲೋಕವೆ ದೊಡ್ಡದು ಬಂದೀಖಾನೆ

ಸೈತಾನ್ ಮಾಡಿದ ಬಂದೀಖಾನೆ,

ತತ್ವವ ತಿಳಿದರೆ ಗೋಡೆಗಳುರುಳಿ

ಪಂಚೇಂದ್ರಿಯ ಬಂಧನ ತಾನುರುಳಿ

